
	SEOLADH:

	CATHAOIRLEACH BHORD NA nGOBHARNÓIRÍ:
	An tUas. C. Mac Maonghail

	
	

	PRÍOMHOIDE:
	M. Bn Mhic Lochlainn

	
	

	STÁDAS:
	Deonach Coinnithe

	
	

	CINEÁL:
	Bunscoil Chomhoideasach 
Réimse Aoise : 4 -11 bliana 

	
	

	NAÍSCOIL DHOIRE:
	Naíscoil Chomhoideasach 

Réimse Aoise : 2 - 4 bliana 

	
	

	
	


SOCRUITHE IONTRÁLA 2019/20
Is é an polasaí reatha na páistí siúd a bhfuil aois scoile éigeantach bainte amach acu a cheadú isteach i mBliain a hAon ag tús Théarma an Fhómhair, is é sin, na leanaí sin a bhfuil an ceathrú breithlá s’acu ar nó roimh 1 Iúil 2018. Thig le tuismitheoirí daltaí atá le teacht coinne a shocrú le casadh ar an Phríomhoide agus leis an scoil a fheiceáil. 

CLÁRÚ AGUS UIMHREACHA IONTRÁLA 2019/20
D’athbhreathnaigh Roinn an Oideachais an uimhir chláraithe agus an uimhir iontrála mar a leanas: 
	Uimhir Chláraithe
	196

	Uimhir Cheadaithe Iontrála
	25

	Uimhir Chláraithe Naíscoil Dhoire
	26


CRITÉIR IONTRÁLA 
NAÍSCOIL DHOIRE 2019/20
Nuair a bheas Bord na nGobharnóirí / An Coiste Bainisteoireachta ag socrú cé acu páistí a roghnófar i gcomhair iontrála ní chuirfear san áireamh ach eolas a bhreacfar ar an fhoirm iarratais nó a cheanglófar léi. Mar sin de, ba chóir do thuismitheoirí a chinntiú go mbeidh gach uile eolas a bhaineann lena bpáiste agus atá ábharthach do chritéir iontrála na scoile, go bhfuil sé cláraithe ar an fhoirm iarratais nó ceangailte léi. Mar shamplaí den chineál eolas seo thiocfadh a chur in iúl go bhfuil deartháireacha nó deirfiúracha leis atá ag freastal ar an scoil nó gurb é an páiste is sine é. 

Tá sé déanta amach ag Bord Ghobharnóirí Bhunscoil Cholmcille go gcuirfear na critéir a leanas i bhfeidhm i ndiaidh a chéile, san ord atá leagtha amach thíos, i gcás go bhfuil an méid páiste atá ag iarraidh áiteanna níos mó ná an uimhir iontrála. Caithfidh Teastas Breithe bunaidh a chur ar fáil le léiriú cé acu an bhfuil an páiste in aois naíscoile nó nach bhfuil. Tabharfar tosaíocht do pháistí a chónaíonn i dTuaisceart na hÉireann. 

Critéir Iontrála - Critéir Reachtúla

1
Páistí atá faoi thionchar dhálaí míbhuntáisteacha sóisialacha a rugadh idir 2 Iúil 2015 agus 1 Iúil 2016.
2 Páistí a rugadh idir 2 Iúil 2015 agus 1 Iúil 2016.

Nóta: Ciallaíonn "páiste atá faoi mhíbhuntáiste sóisialta," páiste a bhfuil tuiste aige/aici a fhaigheann (i) Liúntas Tacaíochta Ioncaim, nó (ii) Liúntas Cuardaitheora Post bunaithe ar Ioncaim nó (iii) nuair a chomhshóitear íocaíocht Liúntas Tacaíochta Ioncaim go Liúntas Fostaíochta agus Tacaíochta agus chinntigh An Ghníomhaireacht Slándáil Shóisialach go bhfanann an líon sochair mar a gcéanna nó (iv) Creidmheas Uilíoch.  Nuair a chuireann tuiste isteach d'áit faoi chritéir thuas luaite, caithfidh gach tuiste cinntiú go bhfuil stampa an Ghníomhaireacht Slándáil Shóisialach ar an iarratais a dhearbhú go bhfuil siad i dteideal le ceann de na híocaíochtaí thuas luaite. Caithfidh an tuismitheoir seo a sheoladh chuig a sóláthróir chéad rogha.

Critéir Neamhreachtúla
3 Páistí eile a rugadh idir 2 Iúil 2016 agus 1 Iúil 2017.

Fo-chritéir
Sa chás go mbeidh an líon páiste a bheidh ag iarraidh áiteanna faoi cheann ar bith de na critéir níos mó ná an méid áiteanna a bheidh ar fáil cuirfear na fo-chritéir a leanas i bhfeidhm i ndiaidh a chéile, san ord atá leagtha amach thíos.

(a)páistí a bhí cláraithe i Naíscoil Dhoire ar feadh na scoilbhliana roimhe.

(b)páistí a bhfuil deartháir / deirfiúr (leasdeirfiúr / leasdeartháir / deartháir altrama / deirfiúr altrama) acu a bhí / atá ag freastal ar Bhunscoil Cholmcille cheana nó a bhfuil deirfiúr / deartháir (leasdeartháir / leasdeirfiúr / deartháir altrama / deirfiúr altrama) acu a bheidh ag freastal ar Bhunscoil Cholmcille ar theacht mhí Mheán an Fhómhair seo chugainn.

(c)páistí a bhfuil tuismitheoir / coimeádaí acu a bhíodh ina d(h)alta i dtumoideachas Ghaeilge.

(d)páistí a thig a dtuismitheoirí a léiriú go bhfuiltear ó theaglach ina bhfuil Gaeilge mar mheán chumarsáide choitianta leo ag tuismitheoir / coimeádaí amháin ar a laghad.

(e)páistí a bhfuil tuismitheoir / coimeádaí / deartháir / deirfiúr acu ar fhoireann lánaimseartha nó páirtaimseartha Naíscoil Dhoire nó Bhunscoil Cholmcille.

(f)páistí arb iad na páistí is sine nó an t-aon pháiste amháin sa teaghlach.

páistí a bhí cláraithe i naíscoil nó naíolann Ghaeilge roimhe diomaite de Naíscoil Dhoire.

(g)páistí a bhfuil riachtanais speisialta sonracha acu i dtuairim an Údaráis Oideachais a dhéanfadh inmhianaithe é go bhfreastalódh an t-iarratasóir ar Naíscoil Dhoire in ionad naísheirbhís eile.

(h)páistí eile in aois naíscolaíochta

Sa chás go mbeidh an líon páiste a bheidh ag iarraidh áiteanna faoi cheann ar bith de na fo-chritéir thuasluaite níos mó ná an méid áiteanna a bheidh ar fáil déanfar roghnú de réir:

chéad litir an tsloinne (de réir chlárú an Teastais Bhreithe) ar bhonn an oird randamach atá leagtha amach thíos:

P   W   V   Ní   E   Mac   De   O    L   Y   Nic   T   Nig   C   X   N   R   H   M   Mc   J   G   Z   F   A   S   B   U   D   Ó   Q   I   K

Sa chás go dtosóidh sloinnte leis an litir chéanna úsáidfear litreacha eile an tsloinne in ord a dtarlaithe agus de réir oird aibítrigh. Sa chás go mbeidh comhshloinnte i gceist úsáidfear litreacha sa líon céanna chéad ainmneacha (de réir chlárú an Teastais Breithe) in ord a dtarlaithe agus de réir oird aibítrigh. Sa chás go mbeidh na litreacha céanna sna chéad ainmneacha a úsáidfear déanfar roghnú randamach a chlárófar.

CRITÉIR IONTRÁLA TAR ÉIS 1 MEÁN FÓMHAIR 2019
Sa chás go mbeidh spás/anna ar fáil i ndiaidh 1 Mheán an Fhómhair agus tá níos mó iarrthóirí ná spásanna roghnófar daltaí trí na Critéir chéanna a chur i bhfeidhm ar na páistí siúd a bheas ag lorg iontrála ag an am a bheas an spás/na spásanna ar fáil.

DUALGAS FÍORAITHE

Coinníonn Bord na nGobharnóirí a cheart chun fianaise breise a iarraidh de réir mar a shocraíonn sé a bhfuil gá leis chun eolas a thacú nó a fhíorú ar Fhoirm larratais aon iarrthóra.

Muna gcuirfear an fhianaise a hiarradh ar fáil do Bord na nGobharnóirí um an spriocdáta a tugadh, is é an toradh a bheas air ná tarraingt siar na háite a tairiscíodh.  Ar an dóigh chéanna, má chuirfear eolas ar fáil a bhfuil an chuma air go bhfuil sé bréagach nó ar seachrán ar aon chaoi ar bith, tarraingeofar siar an tairiscint áite.

Liosta Fanachta
I ndiaidh don Nósanna Imeachta Iontrála Oscailte teacht chun críche ar 11 Meitheamh 2019 is é beartas na scoile na critéir chéanna a chur i bhfeidhm le daltaí a roghnú ónár liosta fanachta.

Ba chóir do thuismitheoirí a thabhairt faoi deara má tá a bpáiste ag iarraidh naíscolaíocht don dara bliain CAITHFIDH siad iarratas a chur isteach arís.
CRITÉIR IONTRÁLA

BHUNSCOIL CHOLMCILLE 2019/20
CRITÉIR IONTRÁLA – BLIAIN 1

Nuair a bheas Bord na nGobharnóirí ag socrú cé acu páistí a roghnófar i gcomhair iontrála ní chuirfear san áireamh ach eolas a bhreacfar ar an fhoirm iarratais nó a cheanglófar léi. Mar sin de, ba chóir do thuismitheoirí a chinntiú go mbeidh gach uile eolas a bhaineann lena bpáiste agus atá ábharthach do chritéir iontrála na scoile, go bhfuil sé cláraithe ar an fhoirm iarratais nó ceangailte léi. Mar shamplaí den chineál eolas seo thiocfadh a chur in iúl go bhfuil deartháireacha nó deirfiúracha leis atá ag freastal ar an scoil nó gurb é an páiste is sine é. 

Tá sé déanta amach ag Bord Ghobharnóirí Bhunscoil Cholmcille go gcuirfear na critéir a leanas i bhfeidhm i ndiaidh a chéile, san ord atá leagtha amach thíos, i gcás go bhfuil an méid páiste atá ag iarraidh áiteanna i mBliain 1 níos mó ná an uimhir iontrála.

Ní ligfear isteach ach páistí atá in aois éigeantach scoile. Caithfidh Teastas Breithe bunaidh a chur ar fáil le léiriú cé acu an bhfuil an páiste in aois éigeantach scoile nó nach bhfuil. Tabharfar tosaíocht i gcur i bhfeidhm gach critéir do pháistí, de réir thuairim Bhord na nGobharnóirí, a bhfuil riachtanais speisialta acu (sé sin, leighis, sóisialta, neamhbhaol) a dhéanamh inmhianaithe é go bhfreastalódh an t-iarratasóir ar Bhunscoil Cholmcille in ionad scoile eile.  Bunófar tuairim Bhord na nGobharnóirí ar fhianaise ar thaobh an iarratais ó thuismitheoirí / choimeádaithe agus / nó ó ghníomhaireachtaí Reachtúla. Tabharfar tosaíocht do pháistí a chónaíonn i dTuaisceart na hÉireann.

1 Páistí in aois éigeantach scoile a bhfuil deartháir / deirfiúr (leasdeartháir / leasdeirfiúr / deirfiúr altrama / deartháir altrama) acu atá ag freastal ar Bhunscoil Cholmcille cheana.

2 Páistí in aois éigeantach scoile a d’fhreastail ar Naíscoil Dhoire.

3 Páistí in aois éigeantach scoile a bhfuil deartháir / deirfiúr (leasdeartháir / leasdeirfiúr / deirfiúr altrama / deartháir altrama) acu atá ina iardhalta ar thumoideachas bhunscoile.

4 Páistí in aois éigeantach scoile a bhfuil tuismitheoir / coimeádaí acu atá ar fhoireann lánaimseartha nó páirtaimseartha Bhunscoil Cholmcille.

5 Páistí in aois éigeantach scoile a thig a dtuismitheoirí a léiriú go bhfuiltear ó theaglach ina bhfuil Gaeilge mar mheán chumarsáide leo ag tuismitheor / coimeádaí amháin ar a laghad.

6 Páistí in aois éigeantach scoile arb iad na páistí is sine nó an t-aon pháiste amháin sa teaghlach.

7 Páistí in aois éigeantach scoile a d’fhreastail ar réamhscolaíocht Ghaeilge seachas Naíscoil Dhoire.

Sa chás go mbeidh an líon páiste a bheidh ag iarraidh áiteanna faoi cheann ar bith de na critéir thuasluaite níos mó ná an méid áiteanna a bheidh ar fáil déanfar roghnú de réir: 

· chéad litir an tsloinne (de réir chlárú an Teastais Breithe) ar bhonn an oird randamach atá leagtha amach thíos: 

    F,  Ní,  D,  O,  De,  N,  Nic,  I,  C, W, G, A, H, Y, M, K, L, Nig, 

  S,  Z,  X,  Mc,  E, P,  Mac,  T,  V,  J,  Q,  B,  Ó,  R,  U
Sa chás go dtosóidh sloinnte leis an litir chéanna úsáidfear litreacha eile an tsloinne in ord a dtarlaithe agus de réir oird aibítre. Sa chás go mbeidh comhshloinnte i gceist úsáidfear litreacha sa líon céanna chéad ainmneacha (de réir chlárú an Teastais Breithe) in ord a dtarlaithe agus de réir oird aibítre. Sa chás go mbeidh na litreacha céanna sna chéad ainmneacha a úsáidfear déanfar roghnú randamach a chlárófar. 

Údaraíonn Bord Ghobharnóirí Bhunscoil Cholmcille an Coiste Iontrála le daltaí a roghnú fá choinne iontrála. Is iad baill an Choiste Iontrála an Príomhoide agus triúr Gobharnóir eile. 

IONTRÁLACHA BHLIAIN 1 -  TAR ÉIS 1 MEÁN FÓMHAIR 2019
Glacfar le hiarratais iontrála sa chás go bhfaighfear in oifig na scoile iad roimh thús shaoire Oíche Shamhna.  Sa chás go mbeidh spás ar fáil agus go mbeidh níos mó iarrthóirí ná spásanna roghnófar daltaí trí na Critéir Iontrála do Bhliain 1 a chur i bhfeidhm ar na daltaí siúd a bheas ag lorg iontrála ag an am a bheas an spás / na spásanna ar fáil. 

CRITÉIR  IONTRÁLA – BLIANTA 2-7

Táthar ag  súil go mbeidh a sháith Gaeilge cheana ag páiste ar bith a ligfear isteach i mBlianta 2 go 7 gur féidir á theagasc sa bhliainghrúpa chuí.  Glacfar leis go mbeidh sin amhlaidh nuair a chruthóidh tuismitheoir an pháiste gur fhreastail a pháiste ar oideachas Ián-Ghaeilge dá bhunscolaíocht iomlán. 

Déanfar machnamh ar iontráil daltaí sa chás:

(i) nach rachaidh an scoil thar a Uimhir Chláraithe; agus

(ii) dar le Bord na nGobharnóirí páistí nach ndéanfadh a n-iontrálacha dochar d'úsáid éifeachtach acmhainní na scoile.

Sa chás go bhfuil níos mó iarrthóirí inghlactha ná áiteanna atá ar fáil nuair atá an t-iarratas á mheá cuirfear na Critéir Iontrála do Bhliain 1 do pháistí atá in aois éigeantach scoile i bhfeidhm.

LIOSTA FANACHTA

I ndiaidh don Nós Imeachta Iontrála Oscailte teacht chun críche ar 27 Aibreán 2018 is é beartas na scoile na critéir chéanna a chur I bhfeidhm ar aon iarratais bhreise agus á gcur ar an liosta fanachta. 

GRÚPÁIL RANGA COMHNASCTHA

Ó thosaigh an tumoideachas sa chathair sa bhliain 1983 bhí seomraí ranga comhnasctha againn don chuid is mó de na blianta ó shin. Is í aidhm na scoile go mbíonn comhranganna eagraithe ar an dóigh is éifeachtaí agus is mó tairbhe d’oideachas na ndaltaí go léir. Dá réir sin, nuair is gá, eagraítear grúpáil daltaí agus blianta de réir réimse cúinsí: tuairimí proifisiúnta oidí, riachtanais ar leith daltaí, measúnú scoile agus/nó measúnú caighdeánaithe/reachtúil. Éascaíonn sé seo daltaí le bheith ag obair i ngrúpaí bliana a bhíonn níos oiriúnaí dá gcumais chruthaithe féin agus úsáid straitéisí a fhreastalaíonn níos éifeachtaí ar riachtanais daltaí agus dá réir uasmhéadaítear leas oideachasúil gach dalta. Ina theannta sin, is minic a bhíonn líon daltaí inár seomraí ranga níos lú ná mar atá i gcuid mhaith scoileanna eile.  

EOLAS FAOI IARRATAIS,

IONTRÁLACHA & LÍON DALTAÍ

	Year of Admission
	Number of Applications
	Number of Admissions
	Number of Pupils

	Naíscoil Dhoire

	2015 - 2016
	35
	26
	26

	2016 - 2017
	42
	26
	26

	2017 - 2018
	50
	26
	26

	2018 - 2019
	39
	26
	26

	2019- 2020
	50
	26
	26

	Bunscoil Cholmcille

	2015 – 2016
	12
	12
	83

	2016 – 2017
	15
	14
	82

	2017 – 2018
	18
	18
	84

	2018 – 2019
	22
	20
	88

	2018 - 2019
	16 
	15
	92

	Total
	
	
	118


AIDHMEANNA NAÍSCOIL DHOIRE
· Áit shábháilte, chairdiúil a chur ar fáil do gach páiste.

· Éagsúlacht deiseanna le súgradh suimiúil agus dúshlánach a chur ar fáil.

· Coiméad ar gach páiste le cinntiú go socraíonn sé isteach go sona sásta agus go bhfuil sé réidh le sochar a bhaint as an churaclam naíscoile.  

· Faill a thabhairt do na páistí meascadh le páistí eile agus le daoine aosta.

· Taitneamh agus sásamh i ngach rud a dhéanann siad a spreagadh.

· Tuiscint sláinte agus sábhailteachta a fhorbairt maidir leo féin agus le daoine eile de nuair a bheidh siad ag súgradh.

· Scileanna teanga agus dóigheanna chun iad féin a chur in iúl a fhorbairt.

· Cruthaitheacht agus samhlaíocht an pháiste a fhorbairt trí fhiosrúcháin agus thurgnamhachas a chleachtadh le héagsúlacht ábhar agus uirlisí.

· Smacht colainne agus comhardú a fhorbairt trí ghníomhaíochtaí fisiciúla taobh istigh agus taobh amuigh. 

· Comhoibriú i bpáirtíocht le tuismitheoirí ar maithe le sochar agus tairbhe a  gcuid páistí. 

· Gach gné den churaclam a chur ar fáil chun freastal ar riachtanais aonaracha na bpáistí, páistí a bhfuil riachtanais speisialta acu san áireamh.

AIDHMEANNA BHUNSCOIL CHOLMCILLE

1. Is bunscoil dheonach choinnithe í Bunscoil Cholmcille a thagann faoi stiúir Chomhairle na Scoileanna Caitliceacha Cothaithe. Freastalaíonn an scoil ar riachtanais spioradálta an pháiste agus cuireann pobal na scoile le hobair theaghlach an pháiste mar aon le hobair na sochaí Caitlicí a bhfuil an scoil mar chuid di.

2. Ba de thairbhe mianta agus obair tuismitheoirí a tosaíodh ar an tumoideachas Gaeilge i nDoire Cholmcille i 1983 agus is trí iarrachtaí agus rannpháirteachas leanúnach tuismitheoirí a leanfaidh forbairt an tumoideachais ar aghaidh.  Bíonn an scoil ag dréim le tuismitheoirí a bheith rannpháirteach go hiomlán agus go héifeachtach in oideachas a gcuid páistí, in imeachtaí na scoile agus i gcur chun cinn an tumoideachais Ghaeilge.

3. Is é cuspóir scoile oideachas leathan cothrom a sholáthar do na daltaí trí mheán na Gaeilge ionas go mbeidh siad ullmhaithe an oiread agus is féidir don chéad chéim eile dá gcuid scolaíochta agus le saol iomlán tairbheach a chaitheamh i measc an phobail.  Spreagtar agus cuidítear le páistí cumas iomlán a fhorbairt go spioradálta, go fisiciúil, go sóisialta agus go hintleachtúil.

4. Is cuid luachmhar de phobal na Gaeilge i nDoire Cholmcille an scoil atá ag tabhairt a hoidhreacht don chéad ghlúin eile.  Má tá na daltaí le maireachtáil mar Ghaeilgeoirí sa phobal tá tacaíocht phobal na Gaeilge, institiúidí pobail agus rialtais de dhíth le riachtanais Ghaeilgeoirí óga a bheith comhlíonta i ngach gné dá saoil
BORD NA nGOBHARNÓIRÍ 2019 – 2020
	AR SON IONTAOBHAITHE
	An tUas. C. Mac Maonghail 

	
	An tAth. J. Mac Daibhéid 

	
	An tUas. L. Mac Lochlainn

	
	An. Bn. Uí Chnaimhsí

	AR SON ÚDARÁS OIDEACHAIS AN IARTHAIR
	An tUas. P. Mac Cearáin 
An tUas. J. Ó Dochartaigh

	
	

	AR SON ROINN AN OIDEACHAIS
	A. Bn. Craig

	
	

	AR SON MÚINTEOIRÍ
	N. In. Uí Bhloscaidh

	AR SON tuistí
	An tUas. G. Foster

	
	

	RÚNAÍ ( gan vóta)
	M. Bn. Mhic Lochlainn


FOIREANN NA SCOILE

	Naíscoil
	N. Bn. Mhic Giolla Bhuí
	R.3 
	A. In. Uí Mhaolómhair

	R.1
	C. Bn. Mhic Colla
	R.4/5
	R. Bn. Mhic Giolla Bhuí

	R. 2
	M. Bn. Mhic Cionnaith 
	R. 6/7        
	M. Bn. Mhic Lochlainn

	
	
	
	

	M. Bn. Mhic Lochlainn
	Príomhoide


RÚNAÍ: 




E. In. Uí Shándair

MAOR FOIRGNIMH:  

        
An tUas. P. Mac Cearáin

FOIREANN GHLANTA SCOILE:
T. Bn. Uí Dhochartaigh

CUIDITHEOIR NAÍSCOILE: 

G. Bn. Uí Chléirigh
CUIDITHEOIRÍ BUNCHÉIME:        D. In. Mhic Ailín 
CUIDITHEOIR GHINEARÁLTA      B. In. Uí Dhoinn
CUIDITHEOIRÍ RSO:                     
M. Bn. Uí Chearúlláin
FEITHEOIRÍ AM LÓIN:                   C. Barnfield
                                                        P. Bn. Gartland
FREAGRACHTAÍ OIDÍ
	Name
	
	Responsibility

	N. Bn. Mhic Giolla Bhuí
	
	Naíscoil Dhoire

	C. Bn. Mhic Colla
	
	Tréadchúram / Cosaint Páistí

	M. Bn. Mhic Cionnaith
	
	Uimhearthacht / Oidí Tosaithe

	M. Mhic Lochlainn
	
	Príomhoide / 
Riachtanais Speisialta Oideachais 


EAGRÚ NA SCOILEANNA
AMANNA RANGANNA

	Naíscoil Dhoire
	8.55 r.n. - 1.15 i.n.

	Blianta 1-2
	8.55 r.n. - 2.00 i.n.

	Bliain 3
	8.55 r.n. - 2.35 i.n.

	Blianta 4 - 7
	8.55 r.n. – 2.50 i.n.


Ní chóir do pháistí naíscoile teacht ar scoil roimh 8.55 r.n. agus páistí bunscoile roimh 8.45 r.n.
TINREAMH AGUS PONCÚLACHT DALTAÍ
Bíonn an Roinn Oideachais ar lorg mioneolas an-bheacht ar thinreamh agus ar phoncúlacht páistí. Chomh maith le tinreamh maith a chinntiú tá sé ríthábhachtach fosta go mbeidh páistí ar scoil in am ar maidin chun faill oideachais s’acu a uasmhéadú. Má bheidh páistí mall clárófar i láthair ach mall iad de réir threoirlínte na n-údarás oideachais. 

AM SOSA

Bíonn sos stiúrtha ag na páistí le linn sheisiún na maidine. Ceadaíonn sé seo cuairt ar an leithreas agus faoiseamh ón obair ranga sa chlós nó sa seomra ranga. 
Má tá tú ag iarraidh go mbeidh scroid ag do pháiste iarrtar ort gan níos mó ná aon rud amháin a thabhairt dó agus moltar píosa toraidh nó briosca pléineáilte. Níl gá le deoch toisc go dtig leis an pháiste deoch uisce a fháil ar scoil nó bainne má d’ordaigh tú é. 
Bíonn sos stiúrtha ag páistí na naíscoile le linn sheisiún na maidine fosta agus iarrfar síntiús beag seachtainiúil chun cuidiú le scroid a reachtáil dóibh.  

AM LÓIN

Naíscoil 12.00 - 12.30; Bunscoil 12.30 i.n. - 1.15 i.n.

Naíscoil Dhoire: Bíonn béilí ar fáil sa Naíscoil féin do na páistí. Is féidir le tuismitheoirí daltaí úra cuidiú le costaisí cultacha scoile a fhiosrú ó: 

Bunscoil Cholmcille: Bíonn béilí ar fáil i mbialann Bhunscoil Bhaile Stíl do na páistí gach lá. Is féidir le tuismitheoirí daltaí úra idir bhéilí saora agus cuidiú le costaisí cultacha scoile fosta a fhiosrú ó: 

Meals and Uniform Section, UORI, 1 Bóthar na hOtharlainne, An Ómaigh, Co. Thír Eoghain BT79 0AW. Uh. Gutháin: 8241 1496; Rphost: MealsandUniforms-Omagh@eani.org.uk
Táthar ag súil go gcleachtóidh gach páiste dea-bhéasa ag am lóin, sa bhialann agus sa chlós shúgartha, agus go leanfaidh siad treoracha foireann iomlán na scoile i dtólamh.

TAISTEAL SCOILE
Caithfidh páistí naíscoile a bheith fágtha agus bailithe ón naíscoil.  Ní cheadaítear páistí naíscoile a chur i dtacsaí nó ar bhus. 
Má tá cónaí ort dhá mhíle nó níos faide ón scoil thig leat socrú taistil a iarraidh chuig agus ón Bhunscoil do do pháiste. Tá sé seo i bhfoirm tacsaithe faoi láthair eagraithe tríd an Údarás Oideachais. 
Bíonn tacaíocht taistil UORI chuig agus ón scoil eagraithe de réir phríomhsheoladh laethúil an dalta a tugadh do UORI nuair a chuir tuismitheoir/coimeádaí iarratas isteach i gcomhair tacaíocht taistil. Má tá aon athrú de chineál ar bith ar an seoladh seo ar chúis ar bith ní mór don tuismitheoir/choimeádaí scríobh chuig UORI chun socruithe nua taistil a iarraidh ag: Transport Dept., UORI / EAWR, 35 Sráid an Fheabhail / 35 Foyle Street, Doire Cholmcille BT48 6AL. 

	AN CHÉAD THÉARMA / FIRST TERM


An Luan 02 Meán Fómhair – An Aoine 20 Nollaig

Monday 2nd September – Friday 20th December

Beidh na scoileanna druidte do dhaltaí ar na dátaí seo a leanas: 

/ The schools will be closed to pupils on the following dates: 

	An Aoine / Friday
	27
	Meán Fómhair / Sept

	

	An Déardaoin – 

An Luan 

Thursday - Monday
	31 – 

4
 
	Deir. Fómhair / Oct 
Samhain / Nov 


	AN DARA TÉARMA / SECOND TERM


  An Luan 06 Eanáir – An Chéadaoin 09 Aibreán
 Monday 06th January – Wednesday 9th April
Beidh na scoileanna druidte do dhaltaí ar na dátaí seo a leanas: 
/ The schools will be closed to pupils on the following dates: 

	An Luan- An Aoine

Monday - Friday
	17 – 21
	Feabhra / February

	

	An Mháirt /Tuesday 
	17  
	Márta / March

	An Chéadaoin /

Wednesday
	18
	Márta / March


	AN TRÍÚ TÉARMA / THIRD TERM


An Luan 20 Aibreán - An Mháirt 30 Meitheamh

 Monday 20th  April – Tuesday 30th June

Beidh na scoileanna druidte do dhaltaí ar na dátaí seo a leanas: 

/ The schools will be closed to pupils on the following dates:
	An Aoine / Friday
	08
	Bealtaine / May               

	

	An Luan / Monday
	25
	Bealtaine / May                

	An Mháirt / Tuesday
	26
	Bealtaine / May                 


Is féidir go bhfógrófar druidimí eisceachtúla agus leasuithe eile ó am go chéile.

There may be exceptional closures and other amendments announced from time to time.
CÚRSA LÉINN

Teagasctar ábhair Réimsí Staidéir Churaclam Thuaisceart Éireann de réir cionníollacha an Achta um Leasú an Oideachais (T.É.) 1989 agus an Achta um Oideachas (Íosmhéid Ábhar Curaclaim) (T.É.) 2007.  Forbraíonn oidí na Téamaí Oideachasúla sna Luathbhlianta agus sna  hEochairchéimeanna trína gcuid múinteoireachta sna hábhair uile. Saibhrítear agus athnuaitear an curaclam trí fhorbairt leanúnach scileanna agus oilteacht na múinteoirí. Stiúraítear agus treoraítear tacaíocht thuismitheoirí in oideachas a gcuid páistí sa dóigh is go mbeidh sé chomh héifeachtach agus is féidir. Socraítear agallaimh fhoirmiúla i rith an chéad téarma le faill a thabhairt do thuismitheoirí fáil amach faoi dhul chun cinn na ndaltaí agus chun aontú le múinteoirí cad iad na bealaí is féidir cur leis. Tá an príomhoide agus oidí ar fáil ar feadh na bliana le casadh ar thuismitheoirí ag amanna atá comhfhóirsteanach chun cúrsaí eile curaclaim agus tréadchúram páistí a phlé. Thiocfadh dó go n-eagrófar seisiúin eolais ó am go céile ionas go mbeidh tuismitheoirí / coimeádaithe bord ar bhord faoi impleachtaí Churaclam Thuaisceart Éireann maidir leis an obair a dhéanann páistí ar scoil. 

Bíonn soláthar spóirt san áireamh mar chuid de churaclam an Chorp-oideachais chomh maith le gníomhaíochtaí breise ar ócáidí ar feadh na scoilbhliana le linn agus i ndiaidh am scoile. Cuireann Bunscoil Bhaile Stíl a halla ar fáil dúinn lá amháin sa tseachtain agus le linn soininne is féidir clós na scoile a úsáid chomh maith. 
Is gné thábhachtach í an tOideachas Cráifeach i scoil Chaitliceach agus tacaíonn sagairt an pharóiste leis an fhoireann san obair seo.  Baineann an scoil feidhm as treoirlínte scéime aitheanta agus le linn an ama atá na páistí ar scoil ullmhaítear do shaicraimintí na hAithrí, An NaomhIúcaraist agus an Chóineartaithe iad. Tá ráiteas Pholasaí Curaclaim na scoile ar fáil le breathnú air ach socrú a dhéanamh leis an Phríomhoide. 
CÚRSA LÉINN NAÍSCOIL DHOIRE

Sa naíscoil baintear feidhm as súgradh struchtúrtha chun cuidiú le forbairt do pháiste. Is súgradh le cuspóir an súgradh struchtúrtha. Tá seacht ngné i gceist i súgradh struchtúrtha i gcuraclam naíscoile: 

· Forás pearsanta, sóisialta agus mothúchánach; 

· Na hEalaíona; 

· Forbairt theangeolaíoch; 

· Forás fisiciúil; 

· An Domhan Thart Orainn; 
· Luathfhorbairt mhatamaticiúil. 
RIACHTANAIS SPEISIALTA OIDEACHASÚLA

Aithníonn an scoil go bhfuil cuidiú agus treoir speisialta de dhíth ar roinnt daltaí. Tá an fhoireann faichilleach faoi riachtanais na ndaltaí seo agus déanann múinteoirí ranga a gcuid riachtanas a mheas agus dul ina gceann. Nuair a aimsítear páistí a bhfuil aire speisialta de dhíobháil orthu tugtar an cuidiú riachtanach dóibh ina n-aonar nó mar bhaill ghrúpaí beaga. Oibríonn an scoil go dlúth i gcomhairle le Seirbhís na Síceolaíochta le cinntiú go mbaineann gach páiste sochar as an fhaill oideachasúil is fearr atá ar fáil.

TRÉADCHÚRAM
Tá i bhfad níos mó i gceist ná cúrsaí acadúla i saol an pháiste sa scoil Chaitliceach. Aithnítear go bhfuil ról ag an scoil i dtréadchúram an dalta. Tá an scoil an-dáiríre faoi thréadchúram a cuid daltaí agus tá gach oide páirteach san obair seo ar bhonn laethúil. Tá na polasaithe áirithe a bhaineann le cúram an pháiste i bhfeidhm sa scoil, m.sh. Polasaí Iompair, Polasaí Cosaint Páiste agus Polasaí Fritromaíochta. 
Coinníonn oide ainmnithe, C. Bn. Mhic Colla, an Príomhoide ar an eolas faoi chúrsaí a bhaineann le cúram agus le cosaint páistí mar aon le bheith ag cothú ceangail le tuismitheoirí / coimeádaithe agus le húdaráis sheachtracha. Tá sé tábhachtach má tá buaireamh ar bith ar thuismitheoir maidir lena pháiste(í) go leantar an modhphlé a leanas:
Céim 1:  
labhair leis an oide ranga;

Céim 2:  
labhair le C. Bn. Mhic Colla (Tréadchúram); 
Céim 3:  
labhair leis an Phríomhoide;

Céim 4:  
scríobh chuig Cathaoirleach Bhord na nGobharnóirí. 

Polasaí / Scéim Dhrugaí

Is é dearcadh na scoile nach bhfuil mí-úsáid drugaí ag teacht le forbairt saoil shláintiúil. Tá Polasaí agus Scéim Dhrugaí sa scoil atá mar chuid thábhachtach den churaclam. Tá gach ball foirne eolach ar an Pholasaí agus leanann siad modhanna molta. Tá an scéim dhrugaí mar chuid den Scéim Shláinte agus foghlaimíonn na páistí faoi na buntáistí /contúirtí a bhaineann le drugaí, m.sh. a n-úsáid i gcúrsaí leighis agus a mí-úsáid. In oideachas drugaí beidh ardú meabhraíochta na foirne uile i gceist agus forbairt straitéisí teagaisc le curaclam fóirsteanach a chur ar fáil. 

CULTACHA SCOILE

Naíscoil Dhoire:
 Is féidir le tuismitheoirí daltaí úra cuidiú le costaisí cultacha scoile a fhiosrú ó: 

Bunscoil Cholmcille: Is féidir le tuismitheoirí daltaí úra cuidiú le costaisí cultacha scoile a fhiosrú ó: 

Meals and Uniform Section, UORI, 1 Bóthar na hOtharlainne, An Ómaigh, Co. Thír Eoghain BT79 0AW. Uh. Gutháin: 8241 1496; Rphost: MealsandUniforms-Omagh@eani.org.uk
Is í culaith Naíscoil Dhoire ná léine allais dhúghorm agus léine pholo liathghorm ar a bhfuil ainm agus logo na naíscoile, bríste nó sciorta dúghorm agus bróga dubha.  

Is í culaith scoile na Bunscoile ná léine allais dhúghorm agus léine pholo bhán ar a bhfuil ainm agus logo na scoile, bríste nó sciorta dúghorm agus bróga dubha íseala 

Is é ‘Select Kidz’ soláthraí chultacha na scoileanna. Tá siopa acu i nDoire Trasna ag 53 Br. Spencer BT47 6BG; Guthán: 7131 3344. 

Cuirfear eolas faoi orduithe don dá léine chugat le linn an tríú téarma.  

Tá na cultacha bunscoile agus naíscoile roghnach ach molta. 

Ba chóir slipéir áras ghleacaíochta, T-léine agus bríste gearrógach nó brístí spóirt dubh / dúghorm a chaitheamh i rith ceachtanna C.Oid.
IMEACHTAÍ BREISE CURACLAIM

Glacann na páistí páirt i réimse leathan imeachtaí breise curaclaim ionas nach bhfuil i ngnáthimeachtaí oideachais ach aon ghné amháin de thréimhse thaithneamhach fáis agus forbartha. Tugann an liosta a leanas samplaí de na himeachtaí a bhíonn ar fáil, cuid acu á gcur ar fáil ag Scoil Sínithe agus ag grúpaí pobail a thacaíonn agus a chuireann le hobair na scoile:  Spóirt Bhliantúla, Féilte, Drámaíocht, Ealaín, Feiseanna, Peil, Iománaíocht, Camógaíocht, Ióga, Ceol, Damhsaíocht, Amhránaíocht, TFC, Cuairteanna Leabharlainne, Scríbhneoireacht Chruthaitheach, Tráth na gCeist, Snámh, Turais scoile, Cumainn Óige, Clubanna Staidéir agus comórtais éagsúla. 
SÁBHÁILTEACHT BHÓTHAIR
I gCÓNGAR NA SCOILE
Iarrtar ar thuismitheoirí / choimeádaithe a thugann páistí ar scoil i bhfeithiclí glacadh leis an chomhairle a leanas ar mhaithe le sláinte agus le sábháilteacht leanúnach na ndaoine siúd a úsáideann bealach isteach na scoile, agus mar gheall ar riachtanais thaistil na ndaoine a chónaíonn deas don bhealach isteach.

· Bí aireach ar shlánú thiománaithe / lucht úsáide eile na mbóithre.

· Bí tuisceanach do chónaitheoirí na dtithe gar do gheataí na scoile, áit a dtig an mhéid tráchta a bheith ciotach acu i dtrátha 9.00 r.n., ag am lóin agus ag ‘am baile’.
· Is féidir gluaisteáin a pháirceáil i gclós theach an phobail nach bhfuil ach achar gairid siúlóide ó phríomhgheataí na scoile.

· Ná glac feithiclí isteach i láthair na scoile áit a bhfuil trácht ina údar priacail.  
· Ná páirceáil ar dhóigh aindleathach toisc go mbacann sé lucht úsáidte eile an bhóthair agus go gcuireann sé le dóchúlacht taismí. 
PÁISTÍ AG FÁGÁIL NA SCOILE

ROIMH DHEIREADH AN LAE SCOILE

Sa chás go gcaithfidh páistí an scoil a fhágáil roimh an ghnáth-am baile iarrtar ort an modh imeachta a leanas a leanúint lena sábháilteacht a chinntiú agus le míthuiscint a sheachaint.

· Ba chóir am agus cúis imeachta a chur in iúl d’oifig na scoile trí nóta, trí scairt ghutháin nó trí theagmháil phearsanta nuair a bheifear ag iarraidh cead imeachta.

· Má tá duine diomaite de thuismitheoir/choimeádaí ag bailiú do pháiste cinntigh go bhfuil ainm an duine ar eolas ag an Rúnaí roimh ré.

· Ba chóir páistí a bhailiú taobh istigh d’fhorhalla oifig na scoile, ach amháin nuair a dhearbhaítear plean soiléir eile sna socruithe.

· Caithfidh an tuismitheoir (nó an duine réamhainmnithe) dul chuig an Rúnaí in oifig na scoile, agus Clár Neamhláithreachais / Laithreachais a líonadh ar imeacht agus ar fhilleadh an pháiste ón/chuig an scoil. Cuirfidh an Rúnaí fios ar an pháiste agus fanfar di/dó i bhforhalla na hoifige. 
· Is féidir socruithe speisialta a dhéanamh i gcomhairle leis an Chomhordaitheoir Tréadchúraim nó leis an Phríomhoide, más gá.

· Níl cead ag páiste naíscoile an seomra ranga a fhágáil gan tuismitheoir nó gaol fásta ainmnithe.  
COMHAIRLE GHINEARÁLTA

· Ba chóir ainmneacha páistí a scríobh ar éadach inmheánach a gcótaí uilig, srl. Is iomaí cóta gan úinéir a fhágtar ar scoil le linn na bliana.

· Spreagtar tuismitheoirí / coimeádaithe le dlúththeagmháil a choinneáil leis an oide ranga agus leis an Phríomhoide faoi dhul chun cinn an pháiste ar scoil agus ina chuid obair bhaile.

· Ba chóir slipéir áras ghleacaíochta, veist agus bríste gearrógach a chaitheamh i rith ceachtanna C.Oid.

· Ba chóir go mbeadh páistí dea-mhúinte i dtólamh; go mbeadh dearcadh cineálta, tuisceanach á léiriú dá chéile; go mbeadh meas á léiriú d’oidí, do chuiditheoirí ranga, don rúnaí, don airíoch agus d’fheitheoirí am lóin agus tiománaithe tacsaithe.

· Ní chóir do pháistí teacht ar scoil roimh 8.55 r.n. 
INIÚCHADH CÁIPÉISÍ

Tá roinnt cáipéisí ar fáil le breathnú orthu sa scoil, má iarrann tú é, a bhaineann le polasaithe scoile, an curaclam reachtúil agus socruithe measúnaithe. Ba chóir do thuismitheoirí / coimeádaithe ar mhian leo breathnú ar cheann ar bith acu seo fógra scríofa a thabhairt don Phríomhoide trí lá scoile iomlán ar a laghad sular mhaith leo iad a fheiceáil.  Is féidir cóipeanna a chur ar fáil taobh istigh d’fhiche lá. 

MODH GEARÁN

Socrófar gearáin i dtaobh an churaclaim agus cúrsaí eile a ndéantar tagairt dóibh in Airteagal 33 an Achta um Leasa an Oideachais (T.É.) 1989 de réir Airteagail 33 agus rialacha a rinne Roinn an Oideachais ina dhiaidh sin.
AN RÁTA TINRIMH

Ba é an Ráta Tinrimh Bliantúil don bhliain 2018/19 ná 95%. 
Tá sé ríthábhachtach go bhfreastalóidh páistí sa Naíscoil agus sa Bhunscoil gach uile lá le forbairt teanga agus failleanna oideachasúla s’acu a uasmhéadú.

ATHRUITHE I SOCRUITHE SCOILE
Tarlaíonn athruithe ó am go céile ó thaobh foirne agus eagrú na scoile de agus cuirfear iad seo in iúl duit. Léiríonn na gearrthuairiscí sa leabhrán seo na socruithe láithreacha atá i bhfeidhm ó mhí Dheireadh Fómhair 2019. 
BEARTAS ÍOCAÍOCHTA AGUS MAITHIMH

Shocraigh Bord Ghobharnóirí Bhunscoil Cholmcille Beartas Íocaíochta agus Maithimh mar a leanas:

A.  BEARTAS ÍOCAÍOCHTA

Is é beartas na nGobharnóirí luach a ghearradh ar:

1. Bia agus leaba le linn cuairteanna cónaithe.

2. Costais a bhaineann le soláthar theagasc aonair ar uirléis cheoil bíodh sé le linn nó i ndiaidh uaireanta scoile muna bhfuil sé curtha ar fáil mar chuid den chúrsa i scrúdú poiblí aitheanta nó le riachtanais Airteagal 11(1)(b) an Oird a riar. Iarrtas síntús i dtreo ceachtanna ceoil chomh maith.
3. An costas chomhábhar nó bhunábhar, mar airgead tirim nó mar chomaoin láimhe na scoile, atá de dhíth d’ábhair phraiticiúla scoile 

(cosúil le heacnamaíocht bhaile nó C.D.T.) má thugann tuismitheoirí / coimeádaithe le fios roimh ré gur mhaith leo an táirgeadh déanta.

4. Imeachtaí breise roghnacha a tharlaíonn go hiomlán nó den chuid is mó i ndiaidh uaireanta scoile agus atá sa bhreis ar an oideachas a chuireann an scoil ar fáil le daltaí a ullmhú do scrúdú poiblí aitheanta nó leis na riachtanais reachtúla a leagtar síos in Airteagal 11(1)(a) agus (b) de chuid Ord 1989 a riar.  Beidh rannpháirteachas ina leithéid seo d’imeachtaí ag brath ar rogha thuistí agus ar thoilteanas cibé costais a iarrtar a íoc.

5. Ceachtanna snámha do Bhliain 6/7.

6. Costas a bhaineann le reachtáil clubanna iar-scoile.

7. Síntiús i dtreo áiseanna scoile (pinnluaidhe, cuimilteoirí, criáin, cóipleabhair, péint, páipéar srl.)

B.  BEARTAS MAITHIMH

Maithfear costais mar a leanas: 
Maithfear an costas ar bhia agus ar leaba le linn chuairt chónaithe do dhaltaí a bhfuil a dtuismitheoirí / coimeádaithe ag glacadh tacaíocht 

ioncaim nó sochar teaghlaigh más gá an t-oideachas atá le fáil ar an chuairt sin a chur ar fáil saor in aisce ach ab é sin, sé sin le rá, go bhfuil sé ar fáil mar chuid de shiollabas scrúdú poiblí aitheanta nó má tá sé de dhíth ionas go gcomhlíonfar dualgais reachtúla i dtaca le Curaclam TÉ nó le hOideachas Cráifeach de.

C.  SÍNTIÚIS DHEONACHA

Coinníonn Bord na nGobharnóirí a cheart le síntiúis dheonacha a lorg ó thuismitheoirí / choimeádaithe agus ó fhoinsí eile chun cuidiú le haon imeacht scoile nó ar mhaithe leis na páistí nó leis an scoil.  Coinníonn an scoil a ceart le himeachtaí pleanáilte a chealú má tá easnamh shíntiúis dheonacha le costais an imeachta phleanáilte a sheasamh.

D.  NITHE BRISTE / NITHE CAILLTE

Coinníonn Bord na nGobharnóirí a cheart féachaint le costas iomlán nó páirtchostas nithe bhriste agus nithe chaillte a ghnóthú ó thuismitheoirí / choimeádaithe a thit amach de dheasca iompar dalta.

E.  SOCRUITHE ÁRACHAS TRÍÚ PÁIRTÍ

Tagraíonn an ráiteas polasaí seo do chúisimh a thiocfadh le Bord na nGobharnóirí amháin a dhéanamh agus a bheadh le híoc ag tuismitheoirí / coimeádaithe na ndaltaí a mbainfeadh siad leo.  Tiomnaíonn Bord na nGobharnóirí bainisteoireacht laethúil a ráitis pholasaí do Phríomhoide na scoile.  Tagann an polasaí seo i bhfeidhm ón 1 Deireadh Fómhair 2019 agus déanfar athbhreithniú agus grinniú rialta air.  Cuirfear aon athruithe dá bharr sin in iúl do thuismitheoirí / choimeádaithe.
RIALACHA NAÍSCOIL DHOIRE

· Beidh meas againn ar an Mháistreás agus ar an Chuiditheoir i gcónaí. 

· Beidh muid i gcónaí dea-mhúinte sa seomra ranga agus taobh amuigh leis na múinteoirí agus leis na páistí eile. 

· Siúlfaidh muid sa seomra ranga an t-am ar fad. 

· Ní bheidh muid ag luascadh ar ár gcuid cathaoireacha mar tuigeann muid go bhfuil sé contúirteach.

· Beidh muid ciúin nuair a bheas an Mháistreás nó an Cuiditheoir ag caint agus beidh ár méara ar ár liopaí.

· I rith am scéil beidh muid inár suí le cosa agus sciatháin trasna ar a chéile agus le méara ar ár liopaí.

· Le linn am scéil agus plé agus cuirfidh muid ár lámha suas nuair a bheas muid ag iarraidh labhairt agus gheobhaidh muid uilig seans le bheith ag labhairt. 

· Nuair a bheas muid ag dul amach déanfaidh muid líne dhíreach, duine i ndiaidh duine, le méara ar ár liopaí.

· Ní chaithfidh muid uisce sa seomra ranga agus má thiteann uisce ar an úrlar triomóidh muid  é.

· Cuirfidh muid naprúin orainn nuair a bheas muid ag súgradh leis an uisce nó ag déanamh pictiúr le péint.

· Ní chaithfidh muid gaineamh mar tuigeann muid cé chomh contúirteach agus atá sé.

· Ag am sosa rachaidh muid chun ár scroid a fháil nuair a bheas spás ag an tábla scroide. Cuirfidh muid ár mbruscar agus ár gcupáin ar ais nuair a bheas muid críochnaithe.

· Sruthlóidh muid an leithreas nuair a bheas muid críochnaithe leis.  Ansin nífidh agus triomóidh muid ár lámha. 

· Beidh muid sásta rudaí a roinnt le daoine eile sa rang agus mar sin de ní bheidh duine ar bith ag argóint.

· Cuideoidh muid uilig le glanadh agus beidh sé déanta níos gasta.

· Beidh muid i gcónaí cúramach le bréagáin sa rang agus beidh meas againn ar gach rud sa rang chomh maith le rudaí nach linne iad.

· Nuair a bheas muid amuigh sa chlós shúgartha beidh muid ag éisteacht go cúramach agus ní bheidh muid ag rith.

· Má bheidh muid uilig ábalta cloí leis na rialacha seo beidh muid uilig sásta sa rang agus beidh am ar dóigh againn! 

RIALACHA BHUNSCOIL CHOLMCILLE
Is mian linn a chinntiú gur áit shona, shábháilte, shláintiúil ár scoil ina mbeidh seans cothrom ag an uile dhuine a chuid oibre agus foghlama a chur i gcrích.  Le cinntiú go mbaintear é seo amach tá sé de dhualgas ar thuismitheoirí / choimeádaithe a chinntiú go mbeidh a bpáistí umhal do na rialacha simplí iompair a leanas:-
· Léirigh meas do gach ball de phobal na scoile i gcónaí - daltaí eile, tuismitheoirí / coimeádaithe, oidí, foireann teagmhasacha agus cuairteoirí. 
· Déan de réir achainí agus treoracha fhoireann iomlán na scoile 

go béasach.

· Cleachtaigh dea-bhéasa ag am lóin sa bhialann agus sa chlós shúgartha.

· Coinnigh gach comhrá agus cumarsáid i nglór íseal agus de 

ghlór mhúinte.

· Seachain súgradh garbh, argóintí agus troid.

· Ná bain le sealúchas ar bith nach leat é.

· Bí bródúil as an scoil, an suíomh, fearais agus troscán.

· Cuir aon bhruscar sna boscaí bruscar sa chlós. 
· Siúil ar na cosáin, sna ranganna agus ar na céimeanna.

· Bí ag súgradh sa chlós scoile amháin.

· Ná tabhair liathróidí, buidéil ghloine, mirlíní, bréagáin nó gutháin phócaí ar scoil. 
· Déan de réir achainí agus treoracha tiománaithe tacsaithe. 
Naíscoil Dhoire agus Bunscoil Cholmcille

